
 KONPADA 
 Konbit  Peyizan  Agrikòl  pou  Devlope  Ayiti. 

 Syè�  S�ya�  :  Goniyiv, 

 KONPADA  se  yon  estrikti  sosyal  ki  gen  pou 
 objektif  itilize  estrateji  ak  filozofi  konbit  la  pou 
 pwodui  richès  nan  eksplwatasyon  resous  lokal  yo 
 ;  li  vize  tou  retrase  wout  pou  ayisyen  rejwenn 
 idantite  yo,  mete  tèt  ansanm  epi  rekanpe  sosyete  a 
 ak  sipò  yon  Leta  sèvitè  k  ap  chita  sou  lalwa  e  k  ap 
 makonnen  ak  yon  devlòpman  ekonomik  ak 
 sosyal  pou  kreye  byennèt  tout  moun. 
 KONPADA  antann  rasanble  ayisyen  toupatou  ki 
 pa  dakò  souye  nanm  yo  pou  avantay  pèsonèl  kont 
 enterè  peyi  a.  KONPADA  fonde  sou  konbit  la  ki 
 se  yon  veritab  mòd  òganizasyon  travay  ki  jèmen 
 valè  tankou  travay,  jistis  sosyal,  ekite,  solidarite  ak 
 byennèt  kolektif. 

 Misyon 
 Kreye  kondisyon  pou  byennèt  kolektif  an  Ayiti. 
 Bi 
 Kontribye  nan  devlòpman  sektè  agrikòl  la  an 
 Ayiti. 
 Objektif 
 Ankadre  ak  akonpanye  nan  pwodiksyon,  nan 
 transfòmasyon  ak  nan  komèsyalizasyon  danre 
 agrikòl  yo  an  Ayiti. 
 Valè 
 Imanite,  Ekite,  Solidarite  ak  Jistis  Sosyal. 
 Eslogan 
 Plante  sa  nou  manje,  Manje  sa  nou  plante. 

 FONKSYÒNMAN  KONBIT  LA 
 KONPADA  fonksyone  an  depatman  sèvis  ou 
 ministè.  Pa  gen  okenn  manm  ki  chèf  nan  yo, 
 okontrè  tout  manm  se  sèvitè  yon  kòz  pou  bon 
 fonksyònman  estrikti  a.  KONPADA  gen  7 
 depatman  sèvis  ki  pèmèt  li  rayalize  objektif  li  yo. 

 1-  Depatman  sante.  Li  gen  misyon  pou  reflechi 
 ak  reyalize  tout  fòm  entèvansyon  sou  prevansyon, 
 edikasyon  sanitè,  prizanchaj  malad  yo  nan 
 seksyon  kominal  yo.  Komisyon  sa  a  fòme  ak 
 antreprenè  nan  domèn  sante  tankou  :  nitrisyonis, 
 famasyen,medsen,  enfimyè,  sikològ,  travayè 
 sosyal,  tradipratisyen  ak  tout  lòt  pwofesyonèl  k  ap 
 evolye  nan  zafè  sante. 

 2-  Depatman  edikasyon  ak  kilti.  Li  gen  pou 
 misyon  reflechi  sou  sistèm  edikatif  la  ak  reyalize 
 entèvansyon  pou  yon  sistèm  edikatif  konpetitif  ak 
 konpetitif  ki  chita  sou  syans,  kilti  ak  teknik  epi  k 
 ap  fòme  Ayisyen  pou  Ayiti  .  Li  gen  responsabilite 
 pou  akonpanye  elèv,  paran  ak  anseyan  pou  yo 
 tout  kapab  byen  jwe  wòl  yo,  men  tou  reyalize 
 aktivite  fòmasyon  nan  gwoup  òganize  yo  nan 
 katye  popilè  ak  nan  seksyon  yo.  Depatman  sa  a 
 fòme  ak  anseyan  lekòl,  direktè  lekòl  plis  tout  lòt 
 sèvitè  ki  nan  domèn  edikasyon  kominotè  tankou 
 pastè,  prèt  ak  wougan  elatriye. 

 3-  Depatman  anviwònman  .  Li  gen  pou  misyon 
 reyalize  tout  kalite  aktivite  pou  pwoteje  dwa 
 anviwònman  an  epi  aprann  moun  yo  enpòtans 
 ekosistèm  nan  nan  kenbe  lavi.  Li  fòme  ak  tout 
 sèvitè  ki  ekolojis  e  ki  kwè  nan  dwa  anviwònman. 

 4-  Depatman  Agrikilti,  Lapèch  ak  Elvaj  .  Li  se 
 poto  mitan  Konbit  la.  Depatman  sa  a  gen  misyon 
 pou  ankouraje  moun  travay  tè  a,  pran  swen  bèt  yo 
 pou  peyi  a  kapab  pran  endepandans  li  nan  sa  ki 
 konsène  alimantasyon,  esplwate  pwason  nan 
 lanmè.  Li  fòme  ak  tout  sèvitè  ki  gen  konpetans  ak 
 ki  envesti  nan  domèn  sa  yo. 

 5-  Depatman  Ekomoni  ak  Finans.  Li  gen  pou 
 misyon  reyalize  tout  entèvansyon  nan  domèn 
 ekonomik  ak  finans  pou  fasilite  richès  kreye  epi 
 lajan  sikile.  Li  se  zouti  k  ap  pèmèt  sèvitè  yo  mete 
 lajan  yo  ansanm  pou  fè  envestisman. 

 6-  Depatman  Leta  ak  Gouvènans.  Li  gen  misyon 
 pou  òganize  peyi  a  yon  fason  pou  boujonnen  yon 
 lòt  Leta  ki  chata  sou  lalwa.  Li  ap  pwone  Leta 
 konbitik  ak  sèvitè  a,  epi  ankouraje  sèvitè  yo  sitou 
 fanm  pou  patisipe  nan  pwosesis  elektoral  yo. 
 Depatman  Leta  ak  Gouvènans  la  gen  misyon  tou 
 pou  mande  Elit  politik  la  aji  nan  tèt  ansanm  jan 
 Jacques  Roumain  pwone  sa  nan  Mèt  Lawouze  . 

 7-  Depatman  Dwa  moun.  Li  gen  kòm  atribisyon 
 defann  dwa  tout  moun  san  distenksyon  ras,  koulè, 
 klas  sosyal,  relijyon,  sèks,  rezidans  elatriye. 

 Chak  depatman  sèvis  gen  7  sèvitè  ki  reprezante 
 komite  pou  depatman  sèvis  yo.  Komite  sa  yo  gen 
 responsabilite  pou  reflechi  sou  pwojè  ki  nan 
 domèn  entèvansyon  yo.  Chak  depatman  sèvis  gen 
 otorite  pou  enskri  tout  moun  ki  ta  renmen  entegre 
 mouvman  KONPADA  a. 

 Pou  yon  moun  vini  manm  KONPADA,  li  oblije 
 enskri  nan  yonn  nan  depatman  sèvis  yo.  Se  konsa 
 l  ap  devni  yon  sèvitè  nan  mouvman  konbit  la. 
 Nan  òganizasyon  an  tout  moun  dwe  gen  yon 
 responsabilite  paske  nan  konbit  la  se  travay  ki 
 esans  li.  Chak  sèvitè  ap  toujou  kapab  bay  lide  li 
 nan  tout  sa  ki  konsène  domèn  depatman  sèvis  li 
 enskri  ladan  an.  Yonn  pou  tout,  tout  pou  yonn. 

 Mouvman  Fanm  KONPADA 
 Nan  chak  komin  nan  peyi  a,  KONPADA  gen 
 yon  gwoupman  fanm  ki  angaje  nan  Konbit 
 solidarite  yo  e  ki  reyalize  aktivite  pou  pwomote 
 dwa  fanm  ak  tifi. 



 UBUNTU 

 KOMISYON  JESYON  KONPADA 
 Komisyon  jesyon  KONPADA  a  gen  21  sèvitè.  Komite  sa  a  fòme  ak  3  sèvitè  ki  soti  nan  chak  depatman  sèvis  yo.  Se 
 yo  menm  ki  dwe  defann  pwojè  espesifik  yo  nan  komite  jesyon  an.  Komite  jesyon  an  reflechi  ak  deside  sou  tout 
 pwojè  komite  depatman  sèvis  yo.  Biwo  komisyon  jesyon  an  gen  7  sèvitè.  Biwo  a  la  pou  jwe  wòl  administratif  yo 
 ak  òganize  rankont  komite  jesyon. 

 Tablo  debò 
 Asanble  Jeneral  Nasyonal  la 

 Komite  Jesyon  Nasyonal  Biwo  Komisyon  Jesyon  Nasyonal 

 Selil  Sèvis  Nasyonal  yo 

 Asanble  Jeneral 
 Dyaspora  a 

 Komite 
 Jesyon 

 Dyaspora 

 Biwo 
 Komisyo 
 n  Jesyon 

 Selil  Sèvis  Dyaspora 
 yo 

 Manm  KONPADA 

 Asanble  Jeneral  Depatmantal 

 Komite  Jesyon  Depatmantal  Biwo  Komisyon  Jesyon  Depatmantal 

 Selil  Sèvis  Depatmantal  yo 

 Asanble  Jeneral  Kominal 

 Komite  Jesyon  Kominal  Biwo  Komisyon  Jesyon  Kominal 

 Selil  Sèvis  Kominal  yo 

 Asanble  Jeneral  Sant  vil 

 Komite 
 Jesyon 
 Sant-vil 

 Biwo 
 Komisyon 

 Jesyon  Sant 
 vil 

 Selil  Sèvis  Sant  vil  yo 

 Manm  KONPADA 

 Asanble  Jeneral  Seksyon  Kominal 

 Komite  Jesyon 
 seksyon 

 Biwo 
 Komisyon 

 Jesyon 
 Seksyon 

 Selil  Sèvis  Seksyon  yo 

 Manm  KONPADA 


